
«ҚазТрансОйл» АҚ «Индер» МАС-та тазалау және диагностика құралдарын іске қосу 

және қабылдау камераларын пайдалануға берді 

 

«ҚазТрансОйл» АҚ «Өзен – Атырау – Самара» магистральдық мұнай құбырының 869,303 

шақырымында орналасқан «Индер» мұнай айдау станциясында (МАС) тазалау және 

диагностика құралдарын (ТДҚ) іске қосу және қабылдау камераларын монтаждау және қосу 

жұмыстарын аяқтады. 

Жаңа ТДҚ камераларын қолданыстағы магистральдық мұнай құбырына қосу үшін мамандар 

ұзындығы 159 метр учаскеде бірқатар технологиялық жұмыстар жүргізді. Атап айтқанда, мұнай 

құбырындағы қысым түсіріліп, мұнай Т.Қасымов атындағы МАС-тың резервуарлық паркіне 

айдалды. Одан кейін камералар қосылып, учаске мұнаймен қайта толтырылып, пайдалануға 

берілді. 2025 жылы «Индер» МАС ТДҚ іске қосу және қабылдау камералары алаңындағы 

технологиялық нысандар кешені құрылысы аяқталды. 

Жұмыстарды орындауға «ҚазТрансОйл» АҚ Атырау және Ақтөбе мұнай құбыры 

басқармаларының қызметкерлері мен мердігер ұйымдардың 142 маманы, сондай-ақ автокөлік 

және арнайы техниканың 35 бірлігі жұмылдырылды. 

Жабдықтарды монтаждау және қосу жұмыстары өндірістік, өрт қауіпсіздігі және экологиялық 

қауіпсіздік талаптарын сақтай отырып жүргізілді. 

Қызметкерлердің денсаулығын қорғау мақсатында нысанда медициналық бригада мен кәсіби 

әскерилендірілген авариялық-құтқару қызметінің мамандары кезекшілік етті. 

Жобаны іске асыру барысында отандық өндірушілерді қолдау мақсатында Қазақстан 

Республикасында өндірілген камералар мен құбырдың фасонды бөлшектері пайдаланылды. 

Камералар заманауи технологиялық шешімдерді қолдана отырып жасалған, сондай-ақ, олар 

қауіпсіздік құрылғылары бар байонеттік бекітпелермен, сондай-ақ консольді крандармен 

жабдықталған. Бұл ТДҚ-ны іске қосу және қабылдау бойынша технологиялық операцияларды 

қауіпсіз әрі тиімді орындауға мүмкіндік береді. 

ТДҚ-ны іске қосу және қабылдау камералары тазалау, бөлу және диагностикалық 

құрылғыларды мұнай құбырына жіберуге және одан қабылдауға, сондай-ақ тазалау барысында 

жиналатын өнімдерді, оның ішінде парафин шөгінділері мен механикалық қоспаларды жинап, 

алып тастауға арналған. 

Осылайша, ТДҚ-ны іске қосу және қабылдау камераларын пайдалану магистральдық мұнай 

құбырының жұмысының сенімділігі мен қауіпсіздігін арттырып, оның үздіксіз әрі ұзақ мерзімді 

пайдаланылуына ықпал етеді.  

 

«ҚазТрансОйл» АҚ – магистральдық мұнай құбырлары бойынша ұлттық оператор. 

«ҚазМұнайГаз» ҰК АҚ тобына кіреді. Ұзындығы 5,2 мың км магистральдық мұнай құбырларының 

әртараптандырылған желісіне ие, ұзындығы 5 мың км астам өзге ұйымдардың құбырларына 

қызмет көрсету бойынша операторлық қызметтер көрсетеді. 

 

«ҚазТрансОйл» АҚ 

жұртшылықпен байланыс  

және ішкі коммуникациялар басқармасы  


